
ACTA Nº 06/2025                                                                                           FOLLA Nº 1 
 
CONCELLO DE ORDES                                                      PROVINCIA DE A CORUÑA 
 
 
ACTA DA SESIÓN ORDINARIA, CELEBRADA POLO PLENO CORPORATIVO MUNICIPAL 
O DIA VINTE E NOVE DE MAIO DE DOUS MIL VINTE E CINCO. 
             
 
         En Ordes, a vinte e nove de maio de dous mil vinte e cinco.   
 
 
         Na Sala de Conferencias, Baixos da Alameda, rúa Xoxardo, Ordes, reúnese en primeira 
convocatoria a Corporación Municipal en Sesión Ordinaria, baixo a Presidencia de D. JOSÉ 
LUIS MARTÍNEZ SANJURJO, Alcalde-Presidente, e coa asistencia dos Srs. Concelleiros. 

 

• Dª. ANA MARÍA SONEIRA LIÑARES 

• D. JOSE ANTONI CABEZA FRAGA 

• D. ABEL BLANCO VIQUEIRA 

• Dª. SUSANA GARCÍA GÓMEZ 

• Dª. YESSICA LÓPEZ VARELA 

• D. JOSÉ MANUEL RODRÍGUEZ MÉNDEZ 

• D. PABLO VÁZQUEZ CANDAL 

• Dª. ALBA VILARIÑO NOGAREDA 

• D. PABLO VIDAL RÍOS 

• Dª. MARIA VIEITES CALVO 

• D. AVELINO CANDAL FARIÑA 

• Dª. MARIA MARTÍNEZ VIEITES 

• D. MANUEL ANTONIO VILLAVERDE REY  

• Dª. MARÍA CONCEPCIÓN BERDOMÁS GARCÍA 
 
Non asiste: 
 

• D. GONZALO VEIRAS CARNEIRO 

• Dª. NOELIA RIVADAS LÓPEZ 
 
 
        Asiste o Sr. Secretario da Corporación D. Juan Luís González Iglesias, que dá fe do acto. 
Está presente na sesión o Sr. Interventor Javier Siro Suárez Rodriguez.  
 
 
        Aberta a sesión e declarada pública pola Presidencia ás dezanove horas e trinta minutos, 
previa comprobación do quórum de asistencia preciso para que poida ser iniciada, 
procedéndose a coñecer dos asuntos incluídos na orde do día. 
 
 

1. APROBACIÓN ACTA DA SESIÓN ANTERIOR. 
 
         Polo Sr. Alcalde-Presidente procédese a preguntar aos demais membros da Corporación 
se teñen algo que obxectar á acta da sesión ordinaria de data 24 de abril de 2025, cuxa minuta 
foi distribuída coa convocatoria, todo isto ao abeiro do disposto no art. 91 do Regulamento de 
Organización, Funcionamento e Réxime Xurídico das Entidades Locais.     

         A acta da sesión ordinaria, de data 24 de abril de 2025, resultou aprobada por maioría de 
quince votos a favor, sendo dezasete o número legal de membros da Corporación. 
 
 

2. INFORMES DA ALCALDÍA. 
 
         Polo Sr. Alcalde non se informa de ningunha actuación municipal.   
 
 

3. APROBACIÓN INICIAL ORZAMENTO MUNICIPAL, EXERCICIO 2025. 
 
         Expediente tramitado para a aprobación do Orzamento Municipal, formado para o 
exercicio de 2025 polo Alcalde-Presidente, cos documentos que preceptúan os arts. 165, 166 e  
168  do  Real  Decreto  Lexislativo  2/2004,  de  5  de  marzo, e concordantes do Real Decreto 
500/1990, de 20 de abril, e cumprimento do establecido no art. 193.3 do Real Decreto 
Lexislativo 2/2004, de 5 de marzo (Expdte. 2025/T004/000003). 
 
         Vistos o informe emitido pola Intervención e o ditame da Comisión Informativa 
Permanente de Contas, Facenda e Persoal, de data 23/05/2025, ambos en sentido favorable. 
 
 
         Intervén o Sr. Alcalde, que sinala que se presenta neste pleno ordinario de maio os 
orzamentos municipais do Concello de Ordes para o exercicio en curso, ano 2025, que 
ascenden á contía de 13.382.964,33 € en ingresos e gastos. Con carácter previo á explicación 
das características máis significativas dos mesmos entendo que cabe trasladar as razóns polas 
cales produciuse a tardanza na presentación dos mesmos, aínda que sexa de forma moi 
resumida. Como todos nos temos constancia os derradeiros orzamentos xerais do Estado que 
foron aprobados no Congreso dos Deputados foron os do exercicio 2023, isto é, na anterior 
lexislatura e antes das eleccións municipais dos presentes mandatos das entidades locais. A 
estas alturas de exercicio 2025, de feito, polo goberno central anunciouse que renunciaban 
definitivamente á presentación dos mesmos, incumprindo novamente o mandato constitucional 
do artigo 134 da CE. As Leis de orzamentos xerais do Estado teñen unha influencia notable 
sobre a estimación dos orzamentos de todas as administracións, entre elas os municipios, 
aínda que só sexa polos motivos que de seguido tentaremos explicar. En primeiro lugar, é 
nesas normas onde se sinala o incremento retributivo do persoal ao servizo do sector público. 
Unha vez rematado o prazo do acordo marco para unha administración do século XXI 
(rematado no ano 2024), aínda non se cumpriu co incremento do 0,5% ligado á variación do 
dato do IPC harmonizado dos anos 2022-2024 que unicamente requiriría a súa aprobación polo 
Consello de Ministros para cumprir co acordado no seu día. Poderíamos concluír que os vinte e 
tres Ministros teñen moitas ocupacións para poder cumprir a estas alturas co xa pactado no 
seu día, en particular o Sr. Óscar López que semella moito máis preocupado en facer oposición 
á presidenta da Comunidade de Madrid, desatendendo buscar solucións as demandas dos 
traballadores públicos. A Mesa de negociación das administración Públicas foi convocada por 
primeira vez o 19 de decembro de 2024 desde que o Goberno foi constituído en novembro de 
2023, sen que a estas alturas se teña producido avance ningún. Tendo en conta que os gastos 
de persoal acadan unha porcentaxe significativa dos orzamentos municipais (preto do 30%), o 
feito de que non se coñeza a subida salarial para o exercicio inflúe de xeito considerable nas 
previsións de gastos. Nos orzamentos que se presentan recóllese crédito para o incremento do 
0,5% mencionado, pois é de supoñer que nalgún momento terán un pouco de tempo para 
definir a súa aprobación ou rexeitamento. A maiores, o feito de que non se teñan cubertas a 
totalidade das prazas da RPT, grazas a que non se eliminaron a taxa de reposición de 
efectivos, como tiña prometido o anterior Ministro Escrivá, posibilita que nas partidas xa existirá 
o crédito necesario no caso de que se leve a cabo algún incremento retributivo. Polo lado dos 
ingresos a Participación nos Tributos do Estado ven supoñendo un dos ingresos 
cuantitativamente máis importantes non só deste Concello senón de todos os entes municipais 
e autonómicos. No caso do noso Concello supuxo o 30,75% da totalidade dos ingresos 

correntes no exercicio pasado. O ano pasado pola propia Ministra de Facenda sinalouse que 
se incrementarían nun 13% as entregas a conta e nun 1,3% o total de participación. En xaneiro 
deste ano comunicáronse aos Concellos as entregas a conta con motivo da aprobación do RDL 
9/2024, do 23 de decembro, sinalando para este Concello de Ordes que a contía sería de 
3.110.410,37 €, pero ao non convalidarse o mesmo, non incluíron a dita medida no posterior 
RD no que partiron este, sen máis motivo aparente que presionar aos municipios e ás CC.AA. 
Toda vez que os ingresos do Estado están a ter recadacións récord ano tras ano e 
normalmente vense aprobando un Real Decreto para actualizalas era prudente agardar á súa 
actualización, pois de orzamentar por riba das previsións pode dar lugar a déficit e, no caso 
contrario, pasaría unha parte a formar parte do remanente de tesourería que non pode ser 
utilizado, toda vez que polo goberno tampouco se adopta a medida de permitir facer 
investimentos financeiramente sostibles. Por parte da Xunta de Galicia, se ben aprobaron os 
seus orzamentos en prazo e incluso adiantaron a información sobre o Fondo de Cooperación 
Local, a pesar de que cada ano sacan as convocatorias de subvencións con maior axilidade, é 
conveniente retrasar un pouco os orzamentos municipais para poder dispoñer dos créditos 
necesarios para cubrir a parte municipal das mesmas e limitar no máis posible as modificacións 
de crédito. A maiores do sinalado, e como xa se ten explicado noutras ocasións, somos 
coñecedores da escaseza de persoal municipal en determinados postos á que engádese a 
multitude de informes e información que debe ser remitida ás distintas administracións, en 
particular ao Ministerio de Facenda; informes que retardan o día a día do funcionamento 
municipal, e dun xeito moi notable no departamento de intervención e secretaría. Unha vez 
explicadas algunha das causas do retraso na tramitación dos orzamentos pasaremos a analizar 
os mesmos. Os orzamentos municipais do ano 2025 increméntanse nun 1,51% respecto aos 
do exercicio anterior. Non se inclúen nos mesmos os gastos e ingresos derivados dos 
expedientes de incorporación de remanentes de créditos (4.285.428,03 €), nin os do 
suplemento de crédito aprobado polo pleno o 27 de marzo pasado (362.945,61 €), polo que 
contablemente se sumarán as ditas cantidades aos créditos iniciais e as previsións iniciais dos 
mesmos. Respecto aos gastos de persoal xa indicamos que inclúen o 0,5% incremento 
derivado do acordo Administración con sindicatos, e existe crédito suficiente para aboar os 
ditos gastos de persoal ao existir postos vacantes na RPT. Respecto aos gastos en bens 
correntes e servizos estase a ultimar a licitación dos servizos de limpeza e conserxería de 
todos e cada un dos edificios municipais, e tamén os das instalacións culturais e deportivas. 
Toda vez que son contratos suxeitos a regulación harmonizada agárdase que poidan estar 
resoltos e comecen a súa nova prestación o 1 de setembro, polo que as partidas dotáronse 
neste senso. Agárdase, así mesmo, regularizar a situación dos contratos de subministración de 
enerxía eléctrica e de pellets para a piscina municipal e a cidade deportiva de Vista Alegre, 
dotándose os créditos precisos para os citados contratos. Tamén se atopan consignados os 
créditos precisos para tramitar os expedientes para a licitación das escolas infantís municipais 
(a existente e mais a nova), e incluíndo as indemnizacións á contratista que actualmente presta 
o servizo polos importes resultantes de ter máis gastos xustificados que ingresos, polo que 
recoñécense co acto de aprobación dos orzamentos os ditos créditos. Outro contrato que se 
prevé sacar a licitación en breve, é o de limpeza viaria e recollida de RSU, dotándose este con 
base a un estudo económico encargado e para un prazo non superior aos tres meses no 
exercicio 2025 co novo prezo, xa que voltamos a falar dun contrato suxeito a regulación 
harmonizada e que pode ser lento na súa tramitación e adxudicación. No capítulo 3 (xuros) son 
insignificantes toda vez que xa foi amortizada a totalidade da débeda bancaria do Concello de 
Ordes. Respecto ás transferencias correntes é de destacar a achega á Mancomunidade, por 
importe de 840.198,78 € (lonxe quedan os 85.270,66 € do exercicio 2015), onde 
aproximadamente 500.000 euros son para cofinanciar o SAF dependencia, cantidade total a 
transferir que inclúe a liquidación do ano pasado por importe de 89.198,78 € que foi 
comunicada ao Concello neste exercicio. Mantéñense as liñas de subvencións e convenios dos 
anos precedentes para apoio do deporte, comercio, entidades sociais e a asociación de 
festexos da Vila de Ordes, conforme as subvencións nominativas indicadas nas bases de 
execución dos orzamentos. En canto aos investimentos previstos recóllense sobradamente 
explicados no anexo da documentación, estimando inicialmente uns gastos totais de 
2.316.009,54 €, aproveitando o máis posible as distintas liñas de subvencións doutras 

administracións e achegando o Concello 1.209.508,22 € de fondos propios municipais. Cabe 
destacar para o ano 2025 que se prevé formalizar a compra dos terreos da estación da 
Pontraga ao ADIF, a partires da cal o Concello será o dono dun área de lecer para a cidadanía 
de Ordes deixando de pagar o alugueiro; a primeira anualidade da demolición das antigas 
instalacións de Viriato onde aspiramos a construír un espazo dotacional de equipamento 
deportivo e de lecer; a dotación da parte municipal para execución de servizos básicos no 
proxecto de mellora da seguridade viaria na estrada. acceso a Poulo dende a DP3802 Ordes a 
Ponte Carreira, punto quilométrico 0+000 AO 1+300 (ORDES) da que agárdase a sinatura dun 
Convenio coa Deputación (o total da obras son uns 835.000,00 €) unha vez aproben 
definitivamente o proxecto; a aportación municipal ao convenio de abastecemento e 
saneamento ao Canedo; a mellora das traseiras de Víctor González Faya ao carón do río no 
tramo urbano; renovación do alumeado a LED na mostra do traxe de Juanjo Liñares; melloras 
nos pavillóns Castelao II e Campomaior; reforma dos antigos vestiarios do CF de Montaos; 
colocación do ascensor no edificio principal da Estación de Parada; cuberta para o local social 
de Parada; mellora no local social de Fosado; as obras do POS+2025 principal (3 proxectos); 
diversas actuacións nas redes de abastecemento e saneamento; previsión de dotación de cara 
ao Hurbe Xunta de Galicia da anualidade 2025 que permita acometer a humanización do 
campo da feira do Mesón do Vento, e diversas actuacións para melloras en materia de 
residuos. Non se solicitará ningún crédito e amortizarase parte dos PAI coa Deputación polo 
importe dos plans provinciais para o dito fin, de feito como xa se sospeitaba e se ten anunciado 
en anteriores debates, a dita débeda non terá que ser devolta polo Concello con fondos 
propios, pois será compensada desde o ente provincial con cargo aos plans anuais. 
 
 
         Aberto o debate prodúcense as intervencións seguintes. 
 
 
         Intervén a Sra. Berdomás García, voceira do grupo político PSdeG-PSOE, que sinala que 
vai a facer unha reflexión sobre as distintas partidas do orzamento municipal. En instalacións 
deportivas mantéñense as retribucións básicas, pero hai unha lixeira redución das retribucións 
de persoal laboral temporal. Levan tempo pedindo unha renovación e mellora das instalacións 
deportivas da piscina climatizada municipal, espera que os servizos ofrecidos se melloren en 
calidade e oferta cos investimentos que se fan a facer ou que están programadas. En 
promoción cultural hai un aumento en estudos e traballos, hai unha redución nas actividades 
culturais e deportivas demostrando unha diminución na promoción cultural directa. A asistencia 
social primaria os incrementos son mínimos e non parecen reflectir un compromiso coa mellora 
da asistencia social. Ademais de destinar a cubrir servizos sociais coas cantidades requiridas 
pola Mancomunidade sen ter en conta ter unha pequena bolsa para paliar imprevistos como se 
fai coas partidas para parques e xardíns, ou para o rebacheamento. Vemos que en biblioteca 
pública hai un incremento insignificante en prensa, revistas e libros e se manteñen as partidas 
de estudos e traballos técnicos. En fomento do emprego unha redución considerable dos 
gastos laborais temporais, 405.000 euros no 2024 a 350.000 euros no 2025. Gustaríalle saber 
a que se debe e se podería afectar negativamente estabilidade laboral no concello e à 
oportunidade de creación de emprego. O orzamento de 2025 mostra unha redución nas área 
claves que non está xustificada, como é a falta de mellora nos servizos sociais, falta de 
cambios significativos na asistencia social primaria e o fomento do emprego o que lle fan 
pensar que non son área prioritarias para este goberno.  
 
         Intervén o Sr. Interventor, que aclara que en fomento do emprego a diferencia 
fundamental está en na duración dos obradoiros de emprego. Se este remata en setembro o 
orzamento deste é ata setembro, si remata antes este orzamento é tamén inferior. Se se 
concede un novo obradoiro de emprego, feita a xeración de créditos, o orzamento será máis o 
menos o mesmo.  
 
         Intervén o Sr. Alcalde, que sinala que en fomento do emprego as subvencións son todos 
os anos as mesmas, PEL-Deputación Provincial, APROL e Obradoiro de Emprego-Xunta de 

Galicia. No PEL o Concello fai unha aportación municipal, que antes non había, polo 
incremento dos salarios, sendo a aportación da Deputación Provincial a mesma.   
 
         Intervén o Sr. Vidal Ríos, voceiro do grupo político BNG, que sinala que neste ano 2025 
cúmprense dez anos dende que o alcalde e o PP accederon ao goberno municipal. No ano 
2015 o orzamento municipal era de 8,5 millóns de euros, o orzamento de 2025 e case de 13,6 
millóns de euros. Esta variación débese maiormente á variación experimentada polos capítulos 
1 a 4 de ingresos. Capítulo 1, impostos directos, IBI, IAE, IVTM. A variación máis significativa 
foi no IBI. No ano 2015 o IBI rústica e urbana o concello recadaba entorno a 2,086 millóns de 
euros, no ano prevése unha recadación de case 2,7 millóns de euros, os veciño de Ordes 
están a pagar 610 mil euros máis. No ano 2023 co remate da bonificación do IBI de 
características especiais do 95% da AP-9, supuxo pasar de recadar 32.000 euros/ano no ano 
2015 a recadar 622.000 euros. Neste ano haberá ademais unha liquidación adicional 
extraordinaria por importe de 160.000 euros, correspondente aos meses do ano 2023 que non 
foron bonificados. Para o ano 2026 o IBI de características sexa de 460.000 euros. Capítulo 4, 
transferencias procedente doutras administracións, PIE, FCL-Xunta de Galicia, POS+-
Deputación Provincial, pasouse dunha recadación de 3 millóns de euros no 2015 a unha 
previsión de recadación de 5,6 millóns de euros. Esta introdución permítenos ver a variación 
dos ingresos municipais durante este anos e a onde se pretenden destinar unha vez 
descontados os gastos fixos de persoal e correntes. 
 
 
         Polo Sr. Alcalde ábrese unha segunda quenda de intervencións. 
 
 
         Intervén a Sra. Berdomás García, voceira do grupo político PSdeG-PSOE, que sinala que 
tamén lle chama a atención que habendo partidas xenéricas para a adquisición de terreos, 
20.000 euros alumeado público, 10.000 euros para rebacheos. Non se asigna ningún euro para 
facer realidade os acordos aos que se chega neste pleno, como por exemplo a sinalización, 
identificación e renovación da cartelería do pobo. Xa saben que é moi caro, pero se se vai 
facendo pouco a pouco, ao final estará feito e non resulta tan gravosa o investimento. Tamén 
evidencian a falta de atención á demanda de favorecer a accesibilidade. Ven beirarrúas 
completamente inviables para persoas con problemas de mobilidade e non ven nin unha soa 
partida para iso. Falan sempre de barreiras arquitectónicas, fai pouco xurdiu unha asociación 
de xente discapacitada que demandan unha solución a este problema e tampouco hai un so 
euro para estas persoas. Xa saben que son os seus orzamentos, hai poucos cartos para todas 
as cousas que hai que facer. Está moi ben atender ao rebacheo das pistas e a mobilidade dos 
vehículos, pero tamén lles gustaría que se preocupasen un pouco máis pola mobilidade dos 
peóns.  
 
         Intervén o Sr. Vidal Ríos, voceiro do grupo político BNG, que sinala que en Ordes 
estamos a padecer unha gran problemática en materia de vivenda. É notable para calquera 
persoa que nos últimos anos Ordes non está a resultar atractivo como lugar onde as 
promotoras impulsen a construción de edificacións plurifamiliares, pisos, destacando 
unicamente o remate dun edificio que levaba moito tempo paralizado na zona do Piñeiro e polo 
promotor conseguíronse os terreos e edificación en construción existente a moi bo prezo. 
Resulta habitual nos edificios da Vila que existan vivendas completamente baleiras. O ficheiro 
de microdatos do censo de poboación e vivendas elaborado polo INE no ano 2021 di que en 
Ordes existen 1841 vivendas baleiras. No tocante ao prezo dos alugueiros este disparouse en 
Ordes nos últimos anos, podendo atoparse pisos en aluguer que superan os 550 euros. En 
internet pódense atopar alugueiros por importe de hasta 650 euros. Non fai moitos anos que os 
mellores pisos se alugaban por 400 - 450 euros. Existe unha alta demanda de vivenda nova 
para compra ou para aluguer, que xunto coa escasa oferta non está a ter resposta por parte do 
goberno municipal. Dende o BNG propúxose ao goberno municipal en abril 2024 a tramitación 
dun anexo de habitabilidade que flexibilizase as condicións de protección de vistas naquelas 
rúas da Vila e do casco urbano de Mesón do Vento onde fose interesante facelo co obxectivo 

de permitir a transformación de baixos baleiros sen uso a novas vivendas. A día de hoxe 
seguimos sen este instrumento no concello de Ordes. Tampouco se aprecia nestes orzamentos 
ningunha partida de cara a dotar de recursos a políticas específicas de rehabilitación de 
vivenda no noso concello, nin a creación de vivenda pública. Outros dos problemas que padece 
o noso concello é a creación de emprego e de tecido empresarial. Fai un ano tivemos a visita 
da Conselleira de Economía e Industria nunha reunión que deu a impresión que o interese 
radicaba máis en dar a coñecer a aceleración do proxectos industriais que na ampliación do 
parque empresarial de Merelle. Nestes orzamentos tampouco se aprecia que se doten fondos 
para facerse coa titularidade dos terreos precisos para proceder coa súa ampliación. Outro 
exemplo de que a política de vivenda e emprego non está a ser una prioridade para este 
goberno municipal a atopan na ausencia total no orzamento de fondos para a ampliación da 
depuradora de Ordes, cualificada polo PXOM como prioridade número un. Deben recordar que 
mentres non se amplie a depuradora non é posible o desenvolvemento da maior parte dos 
solos urbanizables do concello, entre os que se atopa o S-12, correspondente á ampliación do 
parque empresarial de Merelle. Relacionado co emprego e impulso ao sector hostaleiro e 
comercial, dende o BNG propuxeron no mes de marzo a contratación dunha consultoria 
especializada para a diagnose dos usos da praza da abastos e das feiras de Ordes e da Adina 
co gallo de establecer un plan de actuación unha vez detectadas as debilidades, amezas, 
fortalezas e oportunidades. Naquel rogo indicaron a existencia de subvencións a este respecto 
para efectuar estudos nas prazas de abastos. Alégranse de que o goberno municipal tomase 
nota da proposta e solicitase a subvención para lograr o citado estudo na praza de abastos, 
téndoselle outorgados 7.000 euros a tal fin. Lamentan que o goberno municipal non dispoña de 
ningunha partida para realizar este estudo sobre as feriras de Ordes e da Adina renunciando 
deste xeito a dotarse dunha ferramenta fundamental. Analizado o anexo de investimentos e 
bases de execución o goberno municipal destina este ano 200.000 euros á demolición das 
edificacións nas que estaba instalada a fábrica de Viriato, e xa adiante que para o 2026 será 
preciso destinar outro tanto para completar estas tarefas de demolición. Isto permite apreciar o 
custe real que ten para o concello o acondicionamento dos terreos das antigas instalacións de 
Viriato. A compra foi de 640.000 euros, máis ive, agora as demolicións en 423.000 euros, 
repartidos en dúas anualidades. Isto supón un gasto total de 1.200.000 euros, a falta aínda de 
mercar os terreos contiguos as estes terreos das instalacións da antiga fábrica de Viriato, que 
forman parte do ámbito, pertencendo a outros titulares privados. Co cal previsiblemente o custe 
final supere o 1,5 millóns de euros, unicamente para a adquisición dos terreos e demolición de 
edificacións existentes. Non se valora por parte do goberno a posibilidade dun mínimo 
aproveitamento dalgunha das edificacións existentes e directamente hipotécase unha gran 
cantidade de recursos do concello de Ordes. Por outra banda, existes numerosas pistas de 
concello que presentan un mal estado de conservación. No último pleno citaron o caso da pista 
do Seixo totalmente desfeita. Puideron comprobar estes días que atenderon a súa petición e 
polo menos actuaron na zona para parcheala e adecentala, o cal lle agradecen. Poden citar 
moitos caso máis, deixando outros no tinteiro. Pista de Albariña a Pereira, accesos a Meitufe, 
tramos desde Mámoas cara Cabeza de Lobo, dende Mámoas cara Carballeira, Nouche a 
Senra, Uzás a Faramilláns bordeando o núcleo polo exterior, principais de Buscás, de 
Vilamaior. Seguen a existir parroquias ás que aínda non chegou ningún servizo municipal de 
abastecemento e saneamento. Xa saben que no orzamento non se pode dar solución a todas 
as carencias que presenta o concello, pero deben recordar que este alcalde leva ao fronte dez 
anos manexando uns 114 millóns de euros de orzamento, dos cales en investimentos reais 
descontados os gastos correntes poderíamos estar a falar de 20 a 25 millóns de euros que 
puido destinar ao que considerou prioritario, sendo por tanto tamén responsable en certa 
medida da situación actual. Desde o BNG fixéronlle varias propostas ao comezo do ano. 
Ampliación da EDAR de Ordes, proxecto estratéxico para o desenvolvemento do nos concello. 
Actuar na Alameda de Ordes para conseguir unha parada de bus digna en ambas marxes e 
axardinara a zona, descubrir o río ao seu paso polo Campo da Feira, actuar sobre o parque 
Félix Rodríguez de la Fuente de cara a nivelalo e dotalo de baños accesibles, implantar un 
centro de transformación de produtos do sector primario na nave da feira de Mesón do Vento, 
ampliar redes de abastecemento e saneamento pola parroquias. O goberno municipal non tivo 
a ben telas en conta na súa gran maioría, atendendo unicamente a petición de mercar os 

terreos do campo de fútbol de Mesón do Vento, logo de descubrir que foi adquirido por un 
particular por importe de 28.000 euros, logo de deixalo marchar e ter que recompralo o 
Concello por 36.000 euros e parcialmente a ampliación da rede de abastecemento dende a N-
550 cara Pereira, Beán, aínda que cara Beán non se amplía. Advirte o interventor municipal 
nos seu informe do abuso das subvencións nominativas por parte do goberno municipal, que 
deberían ser unha excepción e quedar acreditadas as razóns polas que non se aplican os 
principios xerais de publicidade, concorrencia, igualdade e non discriminación. Non pode ser 
que o goberno municipal reparta case 200.000 euros a dedo como o está a facer. Debería 
crearse unha ordenanza municipal de subvencións que regule a concesión das mesmas no 
ámbito social, cultural, deportivo e asociativo do noso concello garantindo deste xeito a 
transparencia, igualdade de oportunidades e a concorrencia competitiva. As asociacións e 
entidades precisan máis ou menos fondos en función do proxecto de actividade que teñan 
previsto levar a cabo cada ano. Finalmente indicar que os salarios de dedicación exclusiva e 
parciais do goberno municipal volven a incrementarse este ano, mentres noutros concellos 
establécese un salario ao comezo do mandato e mantense durante toda a súa vixencia, o PP 
en Ordes ten unha gran imaxinación e leva anos empregando unha fórmula pola cal aplícanse 
automaticamente as subas establecidas pola LOXE para o persoal ao servizo das 
administracións públicas. O alcalde comezou o mandato cun salario de 56.700 euros pasando 
a cobrar no 2025 58.110 euros, a concelleira de política social, igualdade e traballo, concelleiro 
de cultura, mocidade e voluntariado e o concelleiro de obras e infraestruturas comezaron o 
mandato cun salario de 20.700 euros cunha dedicación parcial de 20 horas semanais, no ano 
2025 pasan a cobrar 21.200 euros/ano. Dende o BNG tendo en conta todo o exposto van a 
votar en contra dos orzamentos que presentan dado que se deixa sen atender proxectos 
estratéxicos para o futuro do noso concello lastrando por completo o futuro urbanístico, social e 
laboral de Ordes.   
 
         Intervén o Sr. Alcalde, que sinala que contestando por alusións. A mellora das 
instalacións da piscina climatizada están condicionadas ás subvencións doutras 
administracións. Estaban consignadas nos orzamentos de 2024, volven a estar no 2025. 
Renovouse o ximnasio e fixéronse actuacións interiores de cara a mellorar a eficiencia 
enerxética. Aínda que se levou a cabo unha regularización do prezo público pola súa utilización 
a día de hoxe segue a ser un servizo moi deficitario. A previsión de ingresos é de 400 mil 
euros, os gastos superan amplamente a cantidade de 500 mil euros. O déficit hai que cubrilo 
con outros ingresos municipais. Ten que analizar máis polo miúdo cada unha das cantidades 
destinadas á programación cultural. Cínguese exclusivamente ás partidas pero non ten en 
conta as cantidades que chegan da Xunta de Galicia, da Deputación Provincial a través da 
Rede Cultural e agora do ITJ a través do programa Dinamizar. Nunca tanta actividade cultural 
houbo nas rúas ou na Casa da Cultura. A asistencia social é máis que nunca. 85.000 euros no 
2015, practicamente dez veces máis no 2025. A dependencia ten que pagala 50 % Estado e 50 
% a Xunta de Galicia. Máis de medio millón dos fondos municipais os temos que poñer a 
disposición da Mancomunidade para cubrir a aportación que non chega das outras 
administracións. A inversión social é máis que nunca, foi subindo dende o 2015 ata a 
actualidade en función da licitación do contrato SAF. O fomento do emprego foi aclarado polo 
Sr. Interventor. En abril de 2015 o total de desempregados en Ordes era de 1032, no ano 2025 
434. Non o achaca a mérito municipal, pero non se pode ser despois tan catastrofista como é 
esta xente que está en fronte. Sempre negativos, é o único discurso que teñen, o no e o 
catastrofismo. O patrimonio municipal, estase a traballar pola asistencia municipal para poder 
adquirir moitos máis terreos dos que aparecen inicialmente consignados. Había outros 
investimentos que lles gustaría que figurasen aquí pero hai que cadrar gastos con ingresos. 
Verán despois que modificación orzamentarias son posibles, que traerán ao pleno, para obras 
que teñen comprometidas. Vaise pedir o 50 % de financiación á Deputación Provincial. A 
asistencia técnica está a traballar na proposta de ubicación das sinalizacións, definición de 
indicadores. Ao comezo do ano é cando se convocan as subvencións doutras administracións. 
O proxecto de accesibilidade quedou de realizarse en varios anos, veranse as prioridades, as 
prazas de mobilidade serán as primeiras, despois os pasos de peóns e diferentes accións que 
teñen comprometidas en relación ás barreiras arquitectónicas. A concelleira delegada de 

política social reuniuse con esta asociación e teñen acordado como ir traballando nesa liña. Hai 
determinadas accións urxentes que pediron que xa se foron resolvendo coa brigada de obras. 
Os técnicos están traballando nos proxectos e valoración, veranse despois as partidas. Non se 
pode consignar unha cantidade sen ter a documentación técnica. En canto á intervención do 
BNG. Se levamos aquí dez anos é porque os veciños lles deron a confianza. É o primeiro do 
que hai que partir, agradecerlles que confiaran nos anos 2015, 2019 e 2023. Vostede ten as 
súas peticións, plantexamentos, arrógase que lle demos as gracias por determinadas 
actuacións. Xa se ía facer o arranxo da pista do Seixo, non por que vostedes a trouxesen ao 
pleno. As pistas de Lesta, da Fraga da Galiña, tamén se arranxaron, tiñan unha situación igual 
ou peor esas non lle importan. Fixéronse as actuación programadas cando o tempo o permitiu 
e houbo posibilidade de facelo. Non funcionan coas pretensións do BNG de Ordes. En materia 
de vivenda a todos nos preocupa a situación, escoitan a xente que se achega ao Departamento 
de Urbanismo cal é a realidade de Ordes. Dende fai semanas vense facendo un traballo polo 
técnico de medio ambiente de notificación dos expedientes de ruína. Moitas das vivendas 
baleiras non son habitables a día de hoxe. A escalada do prezo da vivenda non é 
exclusivamente en Ordes é en todo o territorio nacional. É difícil poñer no mercado vivendas 
que non están adaptadas. As propiedades municipais nas que é posible a construción de 
vivenda pública están a disposición do IGVS. O anexo de habitabilidade en dúas ocasións xa 
lle respostou que pola asistencia técnica se está a facer o posible para facer a ordenanza, dos 
313 concellos ningún ten ese anexo de habitabilidade. Ningún concello galego a día de hoxe foi 
capaz de elaboralo despois de dous anos de vixencia da norma. O IGVS tampouco elaborou a 
día de hoxe unha ordenanza tipo. Xa se teñen dado algunhas licenzas urbanísticas para 
converter baixos en vivendas. A proposta de ordenanza municipal terá que ser validada polo 
IGVS. A ampliación do parque empresarial de Merelle cuantificou o custe para o concello se o 
desenvolve con fondos propios, entre 25 – 30 millóns de euros os 235.000 m2. Na lei de 
acompañamento da lei de orzamentos da comunidade autónoma hai outras medidas que 
permiten o seu desenvolvemento por fases. Hai que ir da man da Consellería de Industria. Non 
é algo inmediato que se poida aprobar o plan parcial. Xa houbo reunións os pasados meses. 
Hai un contacto permanente tanto co tecido empresarial de Ordes. A día de hoxe o parque 
empresarial ten vida, hai moitos postos de traballo, estanse a construír novas edificacións que 
van consolidar o potencial do parque empresarial e xustificar a necesidade da súa ampliación. 
O desenvolvemento con fondos municipais sería hipotecar os fondos municipais para outras 
actuacións, investimentos e os propios gastos ordinarios desta administración local. O 
orzamento municipal pasou de 8,5 millóns a 13,6 millóns, pero tamén hai moita diferencia no 
capítulo 1 de gastos de persoal. O seu discurso é preocuparse polo que cobra o alcalde e os 
concelleiros delegados. A práctica totalidade dos concellos, deputacións, CCAA, goberno 
central os salarios dos cargos políticos se regularizan todos os anos en función da suba do 
nivel de vida segundo a actualización do IPC. Que a unha persoa que representa aos veciños 
non se lle poida actualizar o salario como se actualiza o salario dos empregados públicos algo 
se está a facer mal. Está é a súa apreciación, ese é o seu discurso político. Claro que hai 
moitas pistas que precisan un arranxo, están a darlle forma, traballan niso, teñen parroquia a 
parroquia as necesidades de cada una delas, valoradas por importe de 59 millóns. Non se 
poden facer e resolver todas de maneira inmediata. O capítulo de investimentos non da para 
iso, é o que é. A Deputación tamén fai convenios para a concesión de subvencións 
nominativas. Vostede critica aquí algo que fan alí onde cogobernan. O interventor no seu 
informe non indica que non se poidan facer. As subvencións nominativas están máis que 
xustificadas. Non se conceden axudas por importe das necesidades destas asociacións que 
tamén teñen financiación privada. Xa llo dixo anteriormente, non se pode acometer a actuación 
da EDAR con fondos municipais. Estase a traballar con Augas de Galicia para a compra dos 
terreos para a ampliación da EDAR. 
 
         Intervén o Sr. Vidal Ríos, que sinala que non o di el, o di o PXOM que establece que se 
vai a acometer no primeiro quinquenio de vixencia do plan con fondos propios.  
 
         Intervén o Sr. Alcalde, que sinala que unha cousa é o estudo económico do PXOM e 
outra como se poida despois desenvolver. Todo o que se poida facer conseguindo fondos 

externos non ten por que ser con fondos municipais, por que se van a investir a ir os fondos 
propios. Hai exemplos de depuradoras recentes como a de Cerceda que se conseguiu gracias 
a unha financiación a Xunta de Galicia, que custou practicamente 8 millóns de euros. Non é 
algo que se poida afrontar exclusivamente cos fondos propios municipais por moito que no 
estudo económico do PXOM estea así plantexado. Isto non impide que se consiga financiación 
para que se realice dentro dos cinco primeiros anos do PXOM. Isto tampouco impide que se 
poida ir traballando de maneira paralela nalgúns dos sectores. Xa está en supervisión en 
Augas de Galicia o proxecto da ETAP. Augas de Galicia ten vixente o convenio para o 
abastecemento e saneamento no Canedo polo que non van a asinar un segundo convenio de 
momento con Ordes. Estase a traballar non proxecto da EDAR. A crítica dos investimentos en 
abastecemento e saneamento, anos 2015 a 2025 4,9 millóns de euros investidos polo goberno 
municipal nestes dez anos. Dixo que o concello de Ordes dispuxo nestes dez anos de 20 
millóns para investimentos, estamos cerca de 40 millóns, non son so os que se fan con fondos 
propios municipais, tamén os que se sachan día a día con proxectos que se presentan ante 
outras administracións públicas, o dobre do que vostede anunciou, que se consigue traballando 
día a día. O arranxo da estrada de Mercurín non lle custou nada aos veciños dos fondos 
municipais, máis de 2 millóns de euros. A senda que se vai a facer dende o Valado ata Parada, 
1,5 millóns de euros, tampouco. Pode falar de multitude de actuacións que se estiveron 
acometendo no termo municipal, financiadas ao 100, 90, 80, 70 ou 50 % por diferentes 
administracións. Votan en falta moitas máis. Está moi ben a crítica das pistas municipais, pero 
como está a rúa do Recreo, vía provincial, levan anos demandando o seu arranxo. Como están 
as beirarrúas que saen do Mesón do Vento cara a Brea, pendente de execución a senda na 
parte da Brea. Como está a zona do Paraíso. Como están as estradas DP-3802, DP-2405 ou a 
DP-5903. Non se fai absolutamente nada en ningunha delas. O vixilante se avergoña cada vez 
que se fala con el de que non se tome a decisión de facer unha mínima inversión, aínda que so 
sexa de mantemento. As vías da Deputación provincial son as que peor están de Ordes con 
moita diferencia no casco urbano de Ordes, no Mesón do Vento exactamente igual. Se a día de 
hoxe se conseguiu arranxar a N-550, dar saída a accesibilidade na parte baixa de Alfonso 
Senra, isto é algo que conseguiu este goberno municipal. Fixéronse moitas cousas. Son dez 
anos. Seguen a mandarse informes da policía local de deficiencias, algo falla.  
 
         Intervén o Sr. Vidal Ríos, que sinala que o custe estimado da EDAR de Ordes no PXOM 
está estima en 500-600 mil euros. Está claro que un custe de 8 millóns de euros non o pode 
asumir o concello con fondos propios, pero unha cantidade moito menor igual si.  
 
         Intervén o Sr. Alcalde, que sinala que o ano que ven estará o proxecto e verase en canto 
sae a mellora e adecuación a normativa vixente a ampliación da EDAR de Ordes. Xa lle 
adianta que a adaptación á normativa da ETAP de Buscás supera 1,5 millóns de euros. Xa lle 
garantiza que a EDAR vai a ser tres, catro ou cinco veces máis. Non se vai a equivocar en 
nada. O tema de Viriato, resulta chamativo que se critique. Non hai nada que aproveitar alí. 
Cando se comentou a negociación para a adquisición dos terreos de Viriato estábamos a falar 
de 3,3 millóns de euros. As demolicións estaban estimadas en 300 mil euros. Este custe xa foi 
descontado da valoración final dos terreos que rondaba o millón de euros. Foron máis de dous 
anos de negociación para a adquisición dos terreos. Foi unha moi boa compra en 640 euros 
máis ive. Unha vez redactado o proxecto de demolición hai que tirar aquelo. Hai que 
reconverter aquela área, claro que hai que seguir comprando os terreos que faltan. Xa se está 
traballando niso. O obxectivo é ter executado este proxecto para o ano 2030. Os terreos do 
campo de fútbol do Mesón van adquirirse por 35.000 euros, a través doutro procedemento 
poderíamos estar falando de 50.000 euros ou recorrer a unha expropiación. Concorreuse a 
unha poxa segundo os informes técnicos. Poido concorrer a esta poxa calquera outro 
particular. É certo que vostedes presentaron unha serie de propostas ao comezo do ano, pero 
aquí están traballando para conseguir o seu programa, non no que vostedes lles plantexen, 
nalgunhas cousas coincidirán, noutras non. A liña de subvencións para a praza de abastos ían 
concorrer a ela con independencia do seu rogo. Non había xa fondos para o ano 2025 e lla van 
a conceder para o ano 2026. Que se faga ese estudo non evita que se analicen as 
circunstancia da feira de Ordes e da feira da Adina. O traballo está aí. Houbéralle gustado 

aprobar os orzamentos antes. Este ano saíran adiante moitas das licitacións dos servizos 
pendentes, isto supón que o capítulo 6 de investimentos se vexa reducido substancialmente, 
tamén pola transferencia tan grande á Mancomunidade. O aumento dos ingresos en 
determinados capítulos non debe facernos esquecer o aumento do nivel de vida, de custes 
dende o ano 2015 ata a actualidade. Posiblemente no ano 2026 teñamos menos diñeiro para 
investimentos pero iso non vai a impedir que sigamos a traballar ante outras administracións 
públicas para conseguir a maior cantidade de axudas e de fondos para poñer a disposición dos 
veciños.  
 
 
         Tras unha pequena deliberación, o Pleno Corporativo Municipal, por maioría absoluta de 
nove votos a favor (9 grupo político PP), cinco votos en contra (grupo político BNG) e coas 
abstencións (1 grupo político PSdeG-PSOE), sendo dezasete o número legal dos seus 
membros, adoptou o acordo seguinte: 

 
         1º.- Aprobar inicialmente o Orzamento Municipal para o exercicio de 2025, que ascende 
en GASTOS como en INGRESOS á cantidade de EUROS TRECE MILLÓNS CINCOCENTOS 
OITENTA E CINCO MIL CATROCENTOS VINTE E OITO CON NOVENTA E SETE 
(13.585.428,97 €), asignando a cada un dos capítulos os seguintes importes: 
 

ORZAMENTO DE INGRESOS. RESUME POR CAPÍTULOS 

 

Capítulo  
1 4.169.569,80 

2 150.000,00 

3 1.873.463,70 

4 5.642.247,03 

5 275.745,27 

Total correntes 12.111.025,80 

6 0,00 

7 1.474.403,17 

Total capital 1.474.403,17 

Total non financeiros 13.585.428,97 

8 0,00 

9 0,00 

Total financeiros 0,00 

TOTAL ORZAMENTOS 13.585.428,97 

 

ORZAMENTO DE GASTOS. RESUME POR CAPÍTULOS 

 

Capítulo  
1 4.111.563,07 

2 4.838.391,72 

3 2.268,91 

4 1.681.791,01 

5 0,00 

Total correntes 10.634.014,71 

6 2.316.009,54 

7 367.901,86 

Total capital 2.683.911,40 

Total non financeiros 13.317.926,11 



  

C O N C E L L O  D E  O R D E S  

 (A CORUÑA) 
  

C/. Alfonso Senra, 108  -  C.P. 15680  -  Teléfono 981 68 00 02  -  Fax 981 68 22 21 

 

8 0,00 

9 267.502,86 

Total financeiros 267.502,86 

TOTAL ORZAMENTOS 13.585.428,97 

 
(*) No acordo de aprobación inicial enténdense incluídos todas as modificacións e axustes efectuados nos orzamentos 
prorrogados, salvo a incorporación de remanentes e os suplementos de crédito aprobados. 

  
         2º.- Aprobar, igualmente, as Bases de Execución de dito Presuposto. 
 
         3º.- Aprobar, así mesmo, de acordo co disposto no art. 90 da Lei 7/1985, de 2 de abril, o 
cadro de persoal, comprensiva de tódolos postos de traballo reservados a funcionarios, persoal 
laboral  e eventual. 
 
         4º.- Que se expoña ó público por prazo de quince días hábiles, para os efectos de 
reclamacións, conforme ó preceptuado no art. 169.1 do Real Decreto Lexislativo 2/2004, de 5 
de marzo.                                                                                                               
 
         5º.- Que no suposto de non presentarse reclamacións contra este considerarase 
definitivamente aprobado, debendo cumprirse o trámite da súa publicación, resumido por 
capítulos,  no  Boletín Oficial da Provincia e no Taboleiro de Anuncios deste Concello, xunto co 
cadro de persoal e a relación de postos de traballo, segundo dispoñen os arts. 127 do Real 
Decreto Lexislativo 781/1986, de 18 de  abril e 169.3 do Real Decreto 2/2004, de 5 de marzo; e 
noutro caso  procederase de acordo co previsto no número 1 deste último artigo. 
 
         6º.- Que de conformidade co número 4 do mesmo artigo,  remítase copia do referido 
Presuposto á Administración do Estado e á Comunidade Autónoma. 

 
 

4. DAR CONTA DAS RESOLUCIÓNS E DECRETOS DA ALCALDÍA. 
 
         En cumprimento do disposto no art. 42 do Regulamento de Organización, Funcionamento  
e Réxime Xurídico das Entidades Locais, a Presidencia da conta das resolucións e decretos de 
Alcaldía adoptados dende a última sesión ordinaria celebrada o día 24 de abril de 2025, para 
que os Srs. Concelleiros coñezan o desenvolvemento da administración municipal, aos efectos 
de control e fiscalización dos órganos municipais  de goberno, previsto no art. 22.2.a da Lei 
7/1985 de 2 de abril e art. 42 do Regulamento de Organización, Funcionamento e Réxime 
Xurídico das Entidades Locais.       
 
  

5. MOCIÓNS. 
 
         Concluído o exame dos asuntos incluídos na orde do día e antes de pasar á quenda de  
rogos e preguntas o Sr. Alcalde-Presidente pregunta se algún grupo político desexa someter á 
consideración do Pleno por razóns de urxencia algún asunto non comprendido na orde do día 
que acompañaba a convocatoria nos termos establecidos no art. 34.2 do Regulamento 
Orgánico Municipal e que non teña cabida no punto de rogos e preguntas. 
 
         Polos grupos políticos non se presenta, por razóns de urxencia, moción algunha. 
 
 

6. ROGOS E PREGUNTAS. 
 
         Ao abeiro do disposto no art. 21 do Regulamento Orgánico Municipal, o Sr. Alcalde-
Presidente abre unha quenda de rogos e preguntas, dirixíndose aos Srs. Concelleiros por se 
desexan intervir neste sentido, sinalando que as preguntas formuladas polos Srs. Concelleiros 

serán contestadas polo seu destinatario na sesión seguinte, sen prexuízo de que o preguntado 
queira darlle resposta inmediata. 
 
 
         Primeiramente ábrese unha quenda de formulación de rogos polos distintos grupos 
políticos e concelleiros. 
 
 
         Intervén a Sra. Martínez Vieites, voceiro do grupo político BNG, que formula os rogos 
seguintes: 
 
 

• No pavillón Castelao 1, tal e como se pode observar nas fotografías, as varandas 
situadas ao carón das escaleiras da grada principal teñen ocos demasiado grandes, 
presentando un risco de caídas accidentais dende gran altura, especialmente no caso 
de nenos e nenas. 

 
Unha solución a este problema, podería ser imitar a xa aplicada na varanda das 
escaleiras que soben ao ximnasio, tapadas con taboleiro como se aprecia na seguinte 
fotografía. 

 
Por outra banda, nos accesos aos vestiarios exteriores (os números 1 e 4) hai uns 
portalóns que conectan co patio do colexio Castelao, que deixan a súa parte superior 
completamente aberta, o cal provoca unhas correntes de aire moi fortes e que a 
temperatura neses vestiarios sexa varios grados inferior á do resto das instalacións. 

 
É polo que instamos ao Sr. Alcalde ao seguinte:  
 
A protexer o risco de caída que presentan as varandas das escaleiras laterais da grada 
principal. Se o consideran axeitado, aplicar unha solución semellante á empregada nas 
de acceso ao ximnasio, empregando taboleiros preferentemente transparentes 
(metacrilato ou similar).  
 
A estudar a posibilidade de cambiar o sistema de cerramento das portas traseiras do 
pavillón Castelao 1 e dotar aos vestiarios 1 e 4 dalgún sistema de calefacción. 
 
 

         Intervén o Sr. Alcalde, que sinala que o punto primeiro é algo que xa estaba encargado, 
que non puido estar executado a día de hoxe por que tardoulle bastante o material ao 
adxudicatario desta actuación, agarda poder facelo nos vindeiros días. De cara ao verán vai a 
estar listo. O punto segundo tómase en consideración. A calefacción para este tipo de 
vestiarios non é habitual que se poida facer nun sitio como Ordes ou similar.  
 

 
         Intervén o Sr. Vidal Ríos, voceiro do grupo político BNG, que formula os rogos seguintes: 

 
 

• Veciñanza da zona, púxose en contacto co grupo municipal do BNG, amosando a súa 
preocupación co resultado das obras de extensión da rede municipal de 
abastecemento e saneamento cara a zona de A Costa, da parroquia de Poulo.  
 
Tal e como pode apreciarse nas fotografías, a base dalgunhas das tapas dos pozos de 
saneamento, presentan roturas. 

Incluso, segundo manifesta a citada veciñanza, probablemente existan mais casos 
semellantes aos expostos nas fotografías, pero que quedaron tapados polo rego 
asfáltico co que se pavimentou a zona afectada.  
 
Unha das canalizacións cara unha arqueta disposta, quedou sen dotala do rego 
asfáltico que si foi aplicado no resto de casos, deixando a canalización cun recheo de 
material granular. 
 
É polo que instamos ao Sr. Alcalde ao seguinte:  
 
A efectuar unha revisión das bases das tapas dos pozos de saneamento executadas 
na zona, requirindo á empresa que executou os traballos, a reposición das que 
presenten roturas.  
 
Proceder coa pavimentación da canalización que se amosa na fotografía, empregando 
un material similar ao empregado no resto de casos (rego asfáltico). 
 
 

         Intervén o Sr. Alcalde, que sinala que trátase dunha obra aínda en execución. As fotos 
que aportan non son recentes. O que trasladou hoxe mesmo o contratista é que esas arquetas 
están reparadas dende fai días. Eles non o foron a ver. En relación coa segunda parte, o 95 % 
da veciñanza da zona esta encantada e agradecida con esta actuación, iso cree é o máis 
importante. As acometidas non son da obra pública. Se esa veciña lle trasladou algún problema 
é algo que ten que resolver ela co contratista. Esa é a acometida, non é a obra pública, é algo 
que ela contratou a maiores para o seu servizo particular. O concello unicamente vai a pagar a 
reposición con cargo á obra. Está obra execútase con cargo á prorroga da concesión do 
servizo de abastecemento e saneamento municipal. Non lle vai a custar nada aos veciños de 
Ordes directamente. A acometida é un acordo particular da veciña co contratista, non se vai a 
pagar con diñeiro público.  
 
         Intervén o Sr. Vidal Rios, que sinala que as fotos, o luns despois da xunta de voceiros 
foron sacadas todas sobre as 15:15 horas persoalmente por el. Ninguén di que non sexa unha 
obra necesaria, pero as deficiencias existen e están alí para ver. Non están a inventar nada, o 
lóxico é que quede todo ben como debe quedar. Non están a pedir outra cousa. 
 
         Intervén o Sr. Alcalde, que sinala que responde o que lle acaba de dicir. É unha obra sen 
rematar, sen certificar. A veciña ten que estar tranquila. Os temas privados ten que arranxalos 
co contratista.  

 
 

• Desde o BNG levamos moito tempo insistindo na necesidade de acometer unha 
limpeza e desentullo das redes de pluviais do noso concello.  
 
Na imaxe que se expón a continuación, pódese comprobar como na entrada do 
tanatorio municipal, o atasco existente provoca a formación dunha balsa de auga. 
 
Por outra banda, e dado que o goberno municipal ata o de agora fixo caso omiso ás 
anteriores peticións que efectuamos ao respecto, desde o BNG seguimos a insistir a 
existencia en xeral de numerosos casos ao longo das rúas da vila, amosando a 
continuación algúns exemplos. 
 
É polo que instamos ao Sr. Alcalde ao seguinte:  
 
A proceder coas tarefas de limpeza e desentullos precisos nas redes de pluviais do 
noso concello. 

         Intervén o Sr. Alcalde, que sinala que recoñece que non están en boas condicións. No 
termo municipal o número de rexillas e sumidoiros que ten que afrontar a concesionaria supera 
as oitocentas. 28/03/2025 escrito dirixido á concesionaria Espina y Delfín para a limpeza 
regular dos sumidoiros e imbornais de pluviais, realizar inspeccións e limpezas periódicas. É 
certo que non están todas limpas, pero tampouco o están as da N-500, nin as das estradas da 
Deputación Provincial que atravesan o nos termo municipal. Exactamente igual ou peor. 
 
         Intervén o Sr. Vidal Ríos, que sinala que xuntan unhas fotografía, pero calquera que vai 
por aí ve que non son unicamente as rexillas das fotografías. Hai moitas, moitas máis e que 
levan moitos anos sen limpar. Levan tres ou catro anos insistindo con este rogo. República 
Arxentina tres sumidoiros atascados continuamente, varios anos, e nunca se limparon.  
 
         Intervén o Sr. Alcalde, que sinala que este é un servizo que ten que dar a concesionaria, 
foi esixido en varias ocasións. Hai contacto continuo con eles. Isto non é algo que se poida 
axilizar dun día para outro. En peores condicións están moitas nas redes viarias doutras 
administracións públicas. Tamén son necesarias. 
 
         Intervén o Sr. Vidal Ríos, que sinala que na entrada do tanatorio municipal hai que limpar 
a reixa que fai unha lámina de auga. Esta polo menos fágana de maneira urxente. 

 
 

• A rúa Viriato Lamas atopase urbanizada na súa maior parte, dispoñendo de edificios 
relativamente recentes, e polo xeral, gran parte das instalacións atópanse soterradas. 
Aínda así, existe un tramo de tendido aéreo de telecomunicacións. 
 
Por outra banda, a rúa de Galicia foi obxecto de recentes intervencións de 
urbanización, dispoñendo diversas canalizacións soterradas e arquetas, mais seguen 
existindo tendidos aéreos na zona. 
 
É polo que instamos ao Sr. Alcalde ao seguinte:  
 
Requirir ás empresas que xestionan os citados tendidos aéreos, o soterramento dos 
mesmos nas rúa Viriato Lamas e na rúa de Galicia. 
 
 

         Intervén o Sr. Alcalde, que sinala que xa está requirido fai moito tempo, finais ano 2024. 
Fenosa fixo o seu traballo fai poucas semanas. A Telefónica recordoullo en varias ocasións o 
informático municipal, seguimos á espera. A actuación municipal en rúa Galicia está 
regularizada, so hai que retirar os fíos en desuso, algún de fibra hai que trasladar e 
retranquear.  

 
 

• No núcleo de Vilaverde, veñen de efectuarse recentemente unha serie de obras, 
rematando coa pavimentación do viario.  
 
No cruce que se sinala a continuación, existe o encontro de dúas marxes da vía con 
pendente descendente, na que as augas pluviais que transiten polas mesmas, non 
teñen saída cara ningún sitio, polo que formaranse asolagamentos na zona, acelerando 
o deterioro da vía e diminuíndo a seguridade viaria. 
 
Antes de proceder coa pavimentación do viario, resultaba doado dispor un sumidoiro 
que recollesen as augas procedentes das citadas marxes, conducíndoas a unha das 
cunetas existentes no lado oposto do viario; mais esta labor de supervisión e control 
non foi efectuada, deixando un problema sen solucionar. 
 



  

C O N C E L L O  D E  O R D E S  

 (A CORUÑA) 
  

C/. Alfonso Senra, 108  -  C.P. 15680  -  Teléfono 981 68 00 02  -  Fax 981 68 22 21 

 

É polo que instamos ao Sr. Alcalde ao seguinte:  
 
A dispor na zona dun sumidoiro que recolla as augas procedentes das citadas marxes, 
conducíndoas a unha das cunetas existentes no lado oposto do viario. 
 
 

         Intervén o Sr. Alcalde, que sinala que trasladarase á dirección de obra para que analicen 
se é necesario. É unha obra aínda sen rematar.  

 
 

         Por último ábrese unha quenda de formulación de preguntas polos distintos grupos 
políticos e concelleiros. 
 
 
         Intervén o Sr. Vidal Ríos, en representación do grupo político BNG, que formula as 
preguntas seguintes: 
 
 

• Nunha entrevista no xornal “De Zero” do mes de abril de 2025, o alcalde manifesta 
sobre a escola infantil situada na rúa de Galicia, que “o pasado mes de marzo fíxose a 
visita de inspección, e os pregos técnicos xa están listos e nas mans dos habilitados 
para a súa supervisión e que poidan licitar o servizo”. Así mesmo, o alcalde conclúe 
que “se non xurde ningún imprevisto, a apertura oficial será o 1 de setembro co novo 
curso”.  
 
A día de hoxe, a piques de comezar o mes de xuño, non existe convocada ningunha 
licitación para a xestión do servizo, nin na área de alcaldía, nin na área correspondente 
á xunta de goberno local do concello de Ordes. 
 
Semella complicado que poida procederse coa apertura da citada escola infantil o 1 de 
setembro, tal e como anunciou o alcalde, se practicamente no mes de xuño, aínda non 
está licitada a xestión do servizo. 
 
É polo que preguntamos ao Sr. Alcalde o seguinte:  
 
¿Cando se vai licitar o servizo para a xestión da escola infantil situada na rúa de 
Galicia?. 
 
 

         Intervén a Sra. García Gómez, concelleira delegada de política social, que sinala que no 
mes de xullo, pese a que vostedes votaron en contra do crédito, da ubicación e da 
cofinanciación. 

 
 

         E non habendo máis asuntos que tratar segundo a orde do día da convocatoria, o Sr. 
Alcalde-Presidente levanta a sesión, sendo ás vinte e unha horas do día ao principio sinalado, 
e para constancia do que se tratou e dos acordos adoptados, estendo a presente acta, que 
como Secretario certifico.  
 
         O ALCALDE-PRESIDENTE                                              O SECRETARIO  
         José Luis Martínez Sanjurjo                                    Juan Luis González Iglesias 
           (asinado dixitalmente) 


